
O COLEXIO REIVINDICA O DÍA DA 

MULLER E A SEMANA DA PRENSA 
Este ano o cole ven a 

mesturar nunha mesma 

conmemoración a Semana 

da Prensa e mailo Día 

Internacional da Muller 

do 8 de marzo, 

aproveitando a súa 

simultaneidade. O noso 

obxectivo é dobre: por 

unha banda, salientar a 

necesidade de fomentar a 

igualdade entre mulleres 

e homes, ardua tarefa 

nunca rematada e que 

aínda precisa de moito 

traballo por parte de todas 

e todos nós; e pola outra, 

fomentar os beneficios da 

pluralidade de prensa. 

Nos tempos que corren, é 

imprescindible posuír unha 

competencia lectora que 

nos permita recoñecer a 

información veraz e 

fiable, e rexeitar daquela 

que é enganosa e que posúe 

de intencións de 

desinformar, manipular e 

xerar ignorancia. Para 

gustos, as cores, e se 

nenas e nenos poden 

acceder a diferentes 

fontes de información, 

poderán desenvolver non 

só unha visión crítica do 

mundo no que viven, senón 

tamén falar co uso de 

razón e con argumentos 

xustificados e 

fundamentados.  

________________________________________________________________________________ 

Por que segue a ser importante o Día da Muller? 

Ás veces non fan falta máis que unhas sinxelas preguntas que 

fan pensar e reflexionar. Acaso somos quen de dicir o nome 

de cinco científicas famosas? Ou de cinco pintoras 

talentosas? Ou de cinco xogadoras de fútbol? O papel da 

muller, que salienta precisamente pola súa escasa presenza en 

diferentes ámbitos da sociedade, cómpre ser revisado e darlle 

maior protagonismo, e iso É TAREFA DE TODAS E TODOS. 


